
GOUVÈNÈ HOCHUL ANONSE ENVESITSMAN ISTORIK NAN EDIKASYON AK 
SIYEN LEJISLASYON POU AMELYORE KONPETANS NAN LEKTI NAN KAD BIDJÈ 

ANE FISKAL 2025 KE YO TE ADOPTE A  
   

Ogmante Èd pou Lekòl pa 1.3 milya dola pou rive prèske 36 milya dola, ki gen 
ladan 24.9 milya dola nan Èd Fondasyon   

   
Siyen lejislasyon 'Retounen nan Baz' pou asire enstriksyon lekti ki baze sou prèv 

pou adrese pousantaj konpetans nan lekti ki ba yo  
   

Li komisyone etid pou egzamine fòmil Èd Fondasyon an epi prepare pou 
chanjman ane pwochèn  

   
Pwolonje kontwòl majistral Lekòl Vil New York yo pou dezan  

   
   

Gouvènè Kathy Hochul te anonse jodi a envestisman istorik nan edikasyon P-12 nan 
Bidjè Ane Fiskal 2025 la, ki gen ladan prèske 36 milya dola nan Èd Lekòl total pou ane 
eskolè 2024-2025 la – pi wo nivo finansman lekòl nan istwa Eta a. Gouvènè a te siyen 
tou lejislasyon 'Retounen nan Baz' (Back to Basics) li pou amelyore edikasyon 
alfabetizasyon. Bidjè a pwolonje tou kontwòl majistral lekòl Vil New York yo pou dezan 
epi li komisyone yon etid pou egzamine fòmil Èd Fondasyon an pou asire dirabilite fiskal 
alontèm finansman edikasyon an.   
   
"Chak elèv merite yon bon jan kalite edikasyon nan Eta New York", Gouvènè Hochul 
te deklare. "Bidjè sa a bati sou finansman rekò nou an pou edikasyon, poze baz pou 
amelyore konpetans nan lekti, epi mete Eta a sou wout pou jwenn yon fòmil finansman 
lekòl ki pi ekitab."  
   
Fòmil Èd Lekòl ak Èd Fondasyon an   
Bidjè Ane Fiskal 2025 la envesti yon kantite lajan nan Èd Lekòl – 35.9 milya dola, ki gen 
ladan 24.9 milya dola nan Èd Fondasyon. Depi lè Gouvènè Hochul te antre an 
fonksyon, li te ogmante Èd Lekòl pa pi gwo kantite montan ki te janm genyen, yon 
ogmantasyon 6.5 milya dola sou twazan.   
   
Ane sa a, Gouvènè Hochul ak Lejislati a te travay ansanm pou asire lekòl yo jwenn sipò 
yo bezwen an pandan y ap toujou rekonèt nesesite pou modifye fòmil Èd Fondasyon 



an. Atravè Bidjè a, Gouvènè Hochul ap bese faktè enflasyon an soti nan 3.4 pousan a 
2.8 pousan nan fòmil la pou rasyonalize finansman pou ane lekòl 2024-25 la. Bidjè a 
komisyone tou yon etid Enstiti Rockefeller pou egzamine fòmil Èd Fondasyon an pou 
prepare pou chanjman ane pwochèn.   
   
Plan Lekti Retounen nan Baz la   
Plan lekti 'Retounen nan Baz' Gouvènè Hochul la asire ke chak distri lekòl itilize meyè 
pratik ansèyman ki chita sou syans lekti pou amelyore konpetans nan lekti pami timoun 
New York yo. Depatman Edikasyon Eta a (State Education Department, SED) pral bay 
distri lekòl yo meyè pratik ansèyman nan ansèyman lekti pou elèv ki nan klas matènèl 
jiska klas 3èm ane anvan 1e janvye 2025. Distri lekòl yo pral oblije revize kourikoulòm 
yo ak pratik ansèyman yo chak ane pou alinye ak sa yo pibliye pa SED, epi verifye disi 
septanm 2025  
   
Bidjè a gen ladan tou 10 milyon dola pou fòme 20,000 pwofesè nan meyè pratik 
ansèyman sa yo. Anplis de sa, Bidjè a elaji pwogram mikwo-akreditasyon Inivèsite Eta 
New York (State University of New York, SUNY) ak Inivèsite Vil New York (City 
University of New York, CUNY) pou pwofesè ki konsantre sou syans lekti pou asire ke 
pwofesè aktyèl ak alavni yok ap chèche edikasyon avanse pi byen prepare.   
   
Gouvènans Lekòl Vil New York yo   
Bidjè Ane Fiskal 2025 la bay yon ekstansyon dezan nan sistèm gouvènans aktyèl lekòl 
eta Vil New York yo, ki pwograme pou kounye a ekspire 30 jen 2024. An koneksyon 
avèk ekstansyon sa a, Bidjè a tabli tou yon pwosesis pou chwazi yon prezidan 
endepandan pou Komite pou Règleman Edikatif lekòl la epi mete ajou egzijans pou 
kenbe efò nan lwa Eta a anrapò ak finansman Vil la pou lekòl piblik li yo."   

